
ԳԱՆՁԱՅՈՒՄ ՆՇՎԵՑ ՎԱՀԱՆ ՏԵՐՅԱՆԻ ԾՆՆԴՅԱՆ ՏԱՐԵԼԻՑԸ

Փետրվարի 9-ին, Նինոծմինդայի շրջանի Գանձա գյուղում, Վահան Տերյանի տուն-թանգարանում,
նշեցին քնարերգուի ծննդյան 129-ամյակը՝ վերստին արժեւորելով եւ արժանին մատուցելով
բանաստեղծին:

  

Նինոծմինդայի հոգեւոր հովիվ Տեր Արմաշ քահանա Պողոսյանն ու Սամցխե-Ջավախեթիի
առաջնորդական փոխանորդությունից հայր Տաթեւ վարդապետ Մարուքյանը Տերյանի
տուն-թանգարանում կատարեցին օրհնության կարգ: Միջոցառումը ներածական խոսքով
բացեց թանգարանի տնօրեն Վաղարշակ Թանգամյանը։
Այնուհետեւ, ներկաները մասնակցեցին տոնական օրվա գրական հատվածին: Առանձնակի
սիրով ունկնդրվեցին Գանձայի դպրոցականների տերյանական երգը, ընթերցումներն ու
ասմունքը (ղեկ.՝ Քրիստինե Մանոյան¤։ Երեխաները հանդիսատեսի դատին ներկայացրին
Տերյանի բանաստեղծությունների մի փունջ: 
Վահան Տերյանի տուն-թանգարանի միջոցառմանը մասնակցեցին Նինոծմինդայի
մունիցիպալիտետի սակրեբուլոյի նախագահ Սմբատ Կյուրեղյանը, վարչության նախագահ
Գագիկ Կարսլյանը, փոխնախագահներ Կոնստանտին Վարդանյանը, Սամվել Իրիցյանը,
սակրեբուլոյի պատգամավորներ Գրիգոր Մխիթարյանը, Սամվել Աբգարյանը, տարածքային 
միավորի լիազոր Հայկ Քեցյանը, տեղի մտավորականության եւ հասարակայնության
ներկայացուցիչները։

  

ԱՐԵՎԻԿ ՂԱՐՍԼՅԱՆ

